
«ՀԱՄԱՇԽԱՐՀԱՅԻՆ ԱՌԵՎՏՐԻ ԿԵՆՏՐՈՆ (WORLD TRADE CENTER (WTC)) ԿԱՌՈՒՑԵԼՈՒ ՔԱՂԱՔԱՇԻՆԱԿԱՆ  ԿԱՌՈՒՑԱՊԱՏՄԱՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ «ՀԱՄԱՇԽԱՐՀԱՅԻՆ ԱՌԵՎՏՐԻ ԿԵՆՏՐՈՆ ԵՐԵՎԱՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՀԻՄՆԱԴՐՄԱՆԸ ՄԱՍՆԱԿՑԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈԹՒՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԴԻՐՔՈՐՈՇՈՒՄՆԵՐ
       
	1․ Պետական եկամուտների կոմիտե
	26.04.2023 թ.

	
	01/3-4/24961-2023

	 Հայաստանի Հանրապետության պետական եկամուտների կոմիտեն քննարկել է «Համաշխարհային առևտրի կենտրոն (World Trade Center (WTC)) կառուցման ներդրումային ծրագրին հավանություն տալու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	Ընդունվել է։

	2. Կադաստրի կոմիտե
	26.04.2023 թ.

	
	ՍԹ/5460-2023

	   Ի պատասխան Ձեր 2023 թվականի ապրիլի 17-ի N 01/7038-2023 գրության՝ «Համաշխարհային առևտրի կենտրոն (World Trade Center (WTC)) կառուցման ներդրումային ծրագրին հավանություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	


	Հայաստանի անշարժ գույքի տեղեկատվական համակարգի (ARPIS) տվյալների համաձայն՝ 
	

	   1. Քաղաք Երևան, Կենտրոն վ/շ, Մ.Սարյան փողոց, 22 շենք, 2 շինություն հասցեում գտնվող 01-006-0507-0001 կադաստրային ծածկագրով, էներգետիկայի, տրանսպորտի, կապի, կոմունալ ենթակառուցվածքների օբյեկտների նպատակային նշանակության, կապի գործառնական նշանակության, 0.633272 հա մակերեսով հողամասի և 541.07քմ մակերեսով ընդհանուր օգտագործման տարածքների նկատմամբ գրանցված է Հայաստանի Հանրապետության ընդհանուր բաժնային (բաժնեմասը՝ 6331/15970) սեփականության, իսկ 6331.61 քմ վարչական շենքի նկատմամբ սեփականության իրավունքը (անշարժ գույքի նկատմամբ իրավունքների պետական գրանցման N 02032022-01-0145 վկայական, կցվում է),
	Ընդունվել է։

	   2. Քաղաք Երևան, Կենտրոն վ/շ, Մ.Սարյան փողոց, 22 հասցեում գտնվող                          01-006-0507-0001 կադաստրային ծածկագրով, էներգետիկայի, տրանսպորտի, կապի, կոմունալ ենթակառուցվածքների օբյեկտների նպատակային նշանակության, կապի գործառնական նշանակության, 0.633272 հա մակերեսով հողամասի և 541.07քմ մակերեսով ընդհանուր օգտագործման տարածքների նկատմամբ գրանցված է «ՀԱՅՓՈՍՏ» ՓԲԸ-ի ընդհանուր բաժնային (բաժնեմասը՝ 9639/15970) սեփականության, իսկ 9639.12 քմ վարչական շենքի նկատմամբ սեփականության իրավունքը (անշարժ գույքի նկատմամբ իրավունքների պետական գրանցման N 15122021-01-0282 վկայական, կցվում է):
	Ընդունվել է։

	Բացի վերագրյալից Նախագծի վերաբերյալ որոշակի այլ դիտարկումներ ենք ներկայացրել նաև Կադաստրի կոմիտեի 2023 թվականի հունվարի 26-ի                              N ՍԹ/893-2023 գրությամբ, որոնց իրացված լինելու կամ չլինելու վերաբերյալ որևէ փաստաթղթային հավաստում, մասնավորապես՝ ամփոփաթերթ բացակայում է:   
	Ընդունվել է

	[bookmark: _Hlk99118824]3. ՀՀ կրթության, գիտության, մշակույթի և սպորտի նախարարություն
	21.04.2023 թ.

	
	01/21/9418-2023

	«Համաշխարհային առևտրի կենտրոն (World Trade Center (WTC)) կառուցման ներդրումային ծրագրին հավանություն տալու մասին» ՀՀ կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի  նախարարությունը դիտողություններ և առաջարկություններ չունի։
	Ընդունվել է

	4. ՀՀ արտաքին գործերի նախարարություն
	21.04.2023 թ.

	
	1111/20798-23

	Ի պատասխան Ձեր՝ ս.թ. ապրիլի 17-ի թիվ 01/7038-2023 գրության՝ հայտնում ենք, որ ՀՀ արտաքին գործերի նախարարությունը ներկայացված՝ Համաշխարհային առևտրի կենտրոն (World trade center (WTC)) կառուցման ներդրումային ծրագրին հավանություն տալու մասին ՀՀ կառավորության որոշման նախագծի վերաբերյալ դիտողություններ և առաջարկություններ չունի:
	Ընդունվել է

	5. Շրջակա միջավայրի նախարարություն
	28.04.2023 թ.

	
	1/01.6/7451-2023

	Դիտողություններ և առաջարկություններ չկան։
	

	6. Տարածքային կառավարման և ենթակառուցվածքների նախարարություն
	28.04.2023 թ.

	
	ԳՍ/27.3/12274-2023

	1. Նախագիծը համապատասխանեցնել «Նորմատիվ իրավական ակտերի մասին» օրենքի 11-րդ հոդվածի 1-ին մասի 4-րդ և 6-րդ ենթակետերի պահանջներին՝ ապահովելով նորմատիվ իրավական ակտի վավերապայմանների ամբողջականությունը,
2. Նախագծի 8-րդ կետից հանել 5-րդ ենթակետը և այն շարադրել որպես Նախագծի առանձին՝ 9-րդ կետ:
Կից Ձեզ ենք ներկայացնում նաև Նախագծի վերաբերյալ Պետական գույքի կառավարման կոմիտեի դիրքորոշումը:
Առդիր՝ 1 (մեկ) էլեկտրոնային ֆայլ:
	Ընդունվել է

	1. Նախագծով նախատեսվում է Ներդրումային ծրագրի իրականացման նպատակով ստեղծել նոր բաժնետիրական ընկերություն։ Ծրագիրն իրականացվելու է ք.Երևան, Սարյան 22 հասցեում գտնվող շենքում, որից՝ ըստ Նախագծի տվյալների՝ 6331.61 քառ.մետր մակերեսը պատկանում է Հայաստանի Հանրապետությանը, իսկ 6332.72 քառ.մետր մակերեսը՝ «Հայփոստ» ՓԲԸ-ին։ Կառավարությունը և «Հայփոստ» ՓԲԸ-ն նշված հասցեում յուրաքանչյուրն իրեն պատկանող մասը ներդնում է նոր ստեղծվող ընկերության կանոնադրական կապիտալ։ Արդյունքում, նոր ստեղծվող ընկերության բաժնետոմսերը բաշխվում են հետևյալ համամասնությամբ՝ «Հայփոստ» ՓԲԸ՝ 25 տոկոս, Կառավարություն՝ 25 տոկոս և Նեդրող՝ 50 տոկոս։ 
Ծրագրի մեկնարկից սկսած հինգ տարվա ընթացքում Ներդրողը պարտավորվում է հավասարաչափ վճարումներով ձեռք բերել Ընկերությունում «Հայփոստ» ՓԲԸ-ին պատկանող 25% բաժնետոմսերը և Կառավարությանը պատկանող 25% բաժնետոմսերից 5 % բաժնետոմսերը:
Համաձայն Պետական գույքի կառավարման կոմիտեում առկա տվյալների՝ «Հայփոստ» ՓԲԸ-ին պատկանում է ք.Երևան, Սարյան 22 հասցեում գտնվող շենքից 9639.12 քառ.մետր տարածք։
Կարծում ենք, որ կանոնադրական կապիտալում գույքի ոչ համարժեք ներդրմամբ պայմանավորված պետք է վերանայել Կառավարության և «Հայփոստ» ՓԲԸ-ին բաշխվող բաժնետոսերի տոկոսային հարաբերությունը՝ Կառավարություն 20 տոկոս և «Հայփոստ» ՓԲԸ 30 տոկոս։ Այս դեպքում Ծրագրի մեկնարկից սկսած հինգ տարվա ընթացքում Ներդրողը հավասարաչափ վճարումներով ձեռք կբերի Ընկերությունում «Հայփոստ» ՓԲԸ-ին պատկանող 30% բաժնետոմսերը։
   Հարկ ենք համարում նշել, որ համաձայն Նախագծով առաջարկվող մոդելի պետք է նկատի ունենալ, որ պետությանը պատկանող բաժնետոմսերի 5 տոկոսը Ներդրողի կողմից ձեռքբերումը ՀՀ օրենսդրության համաձայն համարվում է մասնավորեցում, իսկ մասնավորեցման ենթակա պետական սեփականություն հանդիսացող բաժնետոմսերը պետք է ընդգրկվեն մասնավորեցման ծրագիր, որն ընդունվում է ՀՀ Ազգային ժողովի կողմից։  
2. Նախագիծը՝ նոր բաժնետիրական ընկերություն ստեղծելու մասով, ենթակա է վերախմբագրման՝ համապատասխանեցնելով «Բաժնետիրական ընկերությունների մասին» ՀՀ օրենքի (այսուհետ՝ Օրենք) դրույթներին, մասնավորապես՝
- Օրենքի 10-րդ հոդվածի 1-ին մասի համաձայն՝  բաժնետիրական ընկերության ստեղծումը հիմնադրման միջոցով իրականացվում է ընկերության հիմնադիր ժողովի որոշմամբ, այլ ոչ թե ՀՀ կառավարության, ինչպես նախատեսվում է սույն նախագծով,
Առաջարկում ենք՝ Կառավարության որոշմամբ հավանություն տալ նոր բաժնետիրական ընկերություն ստեղծելուն և լիազորել համապատասխան պետական կառավարման մարմնին՝ Հայաստանի Հանրապետության անունից հիմնադիր ժողովում ընկերության ստեղծման մասին որոշման ընդունմանը մասնակցելու համար:
- Օրենքի 12-րդ հոդվածի 5-րդ մասի համաձայն՝ Հայաստանի Հանրապետությանը պատկանող բաժնետոմսերով ընկերությունների հիմնադրման մասին Կառավարության որոշումը պետք է պարունակի դրույթներ հիմնադրի անունից հանդես եկող պետական կառավարման համակարգի մարմնի (մարմինների) և նրանցից յուրաքանչյուրի կառավարմանը հանձնված բաժնետոմսերի փաթեթի մասին։ 
Առաջարկում ենք «Համաշխարհային առևտրի կենտրոն Երևան» ՓԲԸ-ի պետական սեփականություն հանդիսացող բաժնետոմսերի կառավարման լիազորությունները վերապահել ՀՀ էկոնոմիկայի նախարարությանը։
- Օրենքի 12-րդ հոդվածի 3-րդ մասի համաձայն հիմնադիր ժողովն է ձևավորում գործադիր մարմին կամ նշանակում գործադիր մարմնի ղեկավարի ժամանակավոր պաշտոնակատար։
3. Նախագծի 5-րդ կետով Պետական գույքի կառավարման կոմիտեին հանձնարարվում է սույն որոշումն ուժի մեջ մտնելուց հետո մեկամսյա ժամկետում «Հայփոստ» ՓԲԸ-ի և Ներդրողի հետ համատեղ ստեղծել բաժնետիրական ընկերությունը և ընկերության ստեղծումից հետո եռամսյա ժամկետում ապահովել Գույքի պետական սեփականություն հանդիսացող մասի ներդրումը Ընկերության կանոնադրական կապիտալում։
Եթե մեկամսյա ժամկետում ընկերության ստեղծումը վերաբերում է Օրենքի 10-րդ հոդվածի 2-րդ մասի համաձայն՝ ընկերության հիմնադիրների կողմից  ստեղծման մասին գրավոր պայմանագրի կնքմանը, ապա Պետական գույքի կառավարման կոմիտեին ոչ թե պետք է հանձնարարվի ստեղծել ընկերությունը, այլ պետք է տրվի լիազորություններ նշված պայմանագիրը կնքելու համար։ Իսկ եթե խոսքը բուն ընկերության հիմնադրման մասին է, ապա ընկերությունը համարվում է ստեղծված պետական գրանցման պահից։ Այս դեպքում էլ արդեն իսկ գույքը պետք է ներդրված լինի կանոնադրական կապիտալում, քանի որ առանց հիմնադիր ժողովի կողմից հաստատված կանոնադրական կապիտալի ընկերությունը պետական գրանցում չի կարող ստանալ։ 
Առաջարկում ենք վերանայել Նախագծի 5-րդ, 6-րդ և 7-րդ կետերով սահմանված ժամկետները՝ Ընկերության հիմնադրման համար նախատեսելով 9-ամսյա ժամկետ, որն իր մեջ պետք է ներառի նաև գույքի ներդրման ժամկետները։
[bookmark: _Hlk137213691]4. Նախագծում անհրաժեշտ է նախատեսել դրույթ, որ Ներդրողի կողմից Ծրագրի շրջանակներում հետագա հինգ տարիների ընթացքում իրականացվող ներդրումների արդյունքում Հայաստանի Հանրապետությանը և «Հայփոստ» ՓԲԸ-ին պատկանող բաժնեմասի նվազեցում չի լինելու։
5. Կարծում եք, որ ՀՀ կառավարությունն իր որոշմամբ մասնավոր Ներդրողին չի կարող իրավունքներ կամ պարտավորություններ վերապահել, ինչպես օրինակ դա սահմանված է Նախագծի 3-րդ կետի 8)-րդ ենթակետում՝ «Ներդրողն իր լավագույն ջանքերը կգործադրի, որպեսզի այդ հրապարակային թողարկումը կայանա»։
Հաշվի առնելով վերոնշյալը՝ տեղեկացնում ենք, որ այս տեսակետից ելնելով անհրաժեշտ է նախագծի տեքստը վերախմբագրել։

	7. Քաղաքաշինության կոմիտե
	08.05.2023

	
	01/21.1/5448-2023

	Ուսումնասիրելով «Համաշխարհային առևտրի կենտրոն (World Trade Center (WTC)) կառուցման ներդրումային ծրագրին հավանություն տալու մասին» ՀՀ կառավարության որոշման նախագիծը (այսուհետ՝ Նախագիծ) առաջարկում ենք փաթեթը լրացնել էսքիզային նախագծով և այն ներառել հիմնավորման դրույթներում:
Միաժամանակ կարևորելով ներկայացված համաշխարհային առևտրի կենտրոնի գաղափարի յուրահատկությունը, ՀՀ քաղաքաշինության կոմիտեն հայտնում է իր պատրաստակամությունը լիազորությունների շրջանակում աջակցելու վերոնշյալ ծրագիրը կյանքի կոչելու գործընթացին:
	Չի ընդունվել
Ներդրումային ծրագրի հիմնավորման և պլանավորման փաթեթը չի ներառում էսկիզային նախագիծ, քանի որ այն հանդիսանում է ներդրումային ծրագրի իրականացման փուլերից մեկը։ Այն իրականացվելու է ներդրումային ծրագրի մեկնարկեց հետո։


	8. Ֆինանսների նախարարություն
	15.05.2023

	
	01/9-2/8985-2023

	Նախագծով առաջարկվում է հավանության տալ «Ռենշին» ՍՊԸ-ի (այսուհետ՝ Ներդրող) կողմից ներկայացված՝ Համաշխարհային առևտրի կենտրոն (World Trade Center (WTC)) (այսուհետ՝ Համալիր) կառուցման ներդրումային ծրագրին՝ որն իրականացվելու է նոր ստեղծվող «Համաշխարհային առևտրի կենտրոն Երևան» ՓԲԸ-ի միջոցով։ 
Նախատեսվում է, որ վերջինիս հիմնադիրներն են հանդիսանալու Կառավարությունը 25% բաժնետոմսերով, Հայփոստ ՓԲԸ-ն 25% բաժնետոմսերով և Ներդրողը 50% բաժնետոմսերով: Միաժամանակ 2024 թվականից սկսած հաջորդող 5 տարիների ընթացքում, Ներդրողը պարտավորվում է հավասարաչափ վճարումներով ձեռք բերել Ընկերությունում Հայփոստ ՓԲԸ-ին պատկանող 25%-ը և Կառավարությանը պատկանող 25% բաժնետոմսերից 5% բաժնետոմսերը, իսկ Համալիրը կառուցելուց հետո Կառավարությունը իրեն պատկանող բաժնետոմսերը (մնացած 20%-ը) կարող է օտարել հրապարակային առաջարկի միջոցով: Մինչդեռ պարզ չէ, թե ինչ հիմնավորմամբ է նախատեսվում Կառավարության բաժնետոմսերի աստիճանական օտարումը Ընկերությանը: 
Նախագծի 3-րդ կետի 2-րդ ենթակետում նշվում է, որ Կառավարությունը և «Հայփոստ» ՓԲԸ-ն գույքի իրենց պատկանող մասը գնահատված շուկայական արժեքով ներդրում են Ընկերության կանոնադրական կապիտալում, իսկ Ներդրողը գույքի շուկայական գնահատված արժեքի չափով Ընկերության կանոնադրական կապիտալում ներդնում է ֆինանսական միջոցներ: Սակայն Նախագծից պարզ չէ, թե Ընկերության բաժնետոմսերում կողմերի մասնակցության չափը ինչպես է հաշվարկվել, մասնավորապես՝ արդյոք Կառավարության նախատեսվող 25% մասնակցության չափը համահունչ է իր կողմից ներդրված գույքի շուկայական արժեքին, հաշվի առնելով նաև, որ վերջին ժամանակաշրջանում Երևանի կենտրոնում գույքի շուկայական արժեքները կտրուկ բարձրացել են: 
Տվյալ մասով անհրաժեշտ է ներկայացնել այս պահին տվյալ գույքի գնահատված շուկայական արժեքը, որի հիման վրա հնարավոր կլինի դիտարկել ՀՀ կառավարության և «Հայփոստ» ՓԲԸ կողմից կանոնադրական կապիտալում ներդրվող գումարը և ըստ այդմ էլ ներդրողի կողմից նախատեսվող ներդրման չափը:
Ներկայացված Նախագծի համաձայն՝ Ծրագիրը իրականացվելու է քաղաք Երևան, Կենտրոն Մ. Սարյան փողոց 22 հասցեում գտնվող շենքում, որից 6331.61 քառ. մետր մակերեսը պատկանում է Հայաստանի Հանրապետությանը, իսկ 6332.72 քառ. մետր մակերեսը՝ «Հայփոստ» փակ բաժնետիրական ընկերությանը: Քանի որ Նախագծի թե՛ նախորդ, թե՛ այս տարբերակում չի ներկայացվել գույքի շուկայական արժեքը, մեր կողմից իրականացված շատ մոտարկված հաշվարկներով վերը նշված մակերեսի պարագայում գույքի շուկայական արժեքը կկազմի 12664.33 քառ. մետր (ընդհանուր գույքի մակերեսը) x 1,170,000 դրամ (տվյալ պահին մոտարկված 1 քառ. մետրի շուկայական արժեքը) = 14.8 մլրդ դրամ։ Այս պարագայում ստացված շուկայական արժեքը շուրջ 1.6 մլրդ դրամով գերազանցում է Նախագծով ներկայացված Զուտ ներկա արժեքի 50%-ին` ՀՀ կառավարության և «Հայփոստ» ՓԲԸ-ի մասնաբաժնին։ Հիմք ընդունելով վերոգրյալը՝ առաջարկում ենք ներկայացնել բոլոր գնահատականները, ինչպես նաև այն հնարավոր սցենարները, այդ թվում՝ շինարարական գերածախսերի, շահագործման և պահպանման ծախսերի փոփոխությունների, կանխատեսված պահանջարկի փոփոխությունների, գնաճի կամ տոկոսադրույքի փոփոխությունների հնարավոր ազդեցությունները, որոնք կարող են մեծացնել ներկայացված զուտ ներկա արժեքի և գույքի շուկայական արժեքի տարբերությունը: 
Ներդրումային ծրագրի հետ ներկայացված ֆինանսական մոդելում, ինչպես նաև առդիրի ամփոփ բաժնում ներկայացված ֆինանսավորման վերաբերյալ տվյալները չեն համապատասխանում, ինչպես նաև մեջբերվում է Հայաստանի պետական հետաքրքրությունների ֆոնդ ՓԲԸ (ANIF) 25% մասնակցության վերաբերյալ, այն պարագայում, որ Նախագծում և հիմնավորման մեջ վերջինիս մասնակցության մասով հիշատակում չկա: Առաջարկում ենք Նախագծով ներկայացված տեղեկատվությունը համապատասխանեցնել կից ներկայացված մնացած փաստաթղթերով ներկայացված տեղեկատվությանը։ 
Ելնելով վերոգրյալից և հաշվի առնելով, որ նման ծավալուն ներդրումային Ծրագրի իրականացման համար ակնկալվում է ՀՀ կառավարության մասնակցությունը, առաջարկում ենք հստակեցնել և բոլոր փաստաթղթերում համադրելի դարձնել պարտավորությունների վերաբերյալ ներկայացված տեղեկատվությունը (ներգրավվող վարկի գումար, տոկոսադրույք, մարման ժամկետ, արտոնյալ ժամկետ), քանի որ դրանք կարող են փոփոխել ներկայացված հաշվարկները:
	

















Ընդունվել է 
Նախագծում ներառվել է գույքի շուկայական գնահատված արժեքի վերաբերյալ դրույթ

























Ընդունվել է 
Հարկ է նշել, որ ՀՀ կառավարության որոշման նախագծի նախնական տարբերակում դիտարկվել է Հայաստանի պետական հետաքրքրությունների ֆոնդ ՓԲԸ (ANIF) 25% մասնակցությունը, ուստի ֆինանսական մոդելում հիշատակված է վերջինիս մասին։ 






	9. Արդարադատության նախարարություն
	22-05-2023

	
	/27.4/25211-2023

	1. Նախագծի անվանման մեջ անհրաժեշտ է նշում կատարել նախագծի բնույթի մասին՝ նկատի ունենալով «Նորմատիվ իրավական ակտերի մասին» օրենքի 19-րդ հոդվածի 2-րդ մասի պահանջները, ըստ որի՝ «Նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: Այլ իրավական ակտերում ակտի բնույթի մասին նշումը կատարվում է «Ա» տառով՝ անհատական իրավական ակտի դեպքում, «Լ» տառով՝ ներքին (լոկալ) իրավական ակտի դեպքում:»:
2. Նախագծի նախաբանում որպես լիազորող նորմ հղում է կատարած «Պետական գույքի կառավարման մասին» օրենքի 22-րդ հոդվածի 1-ին մասին: 
Այս առումով անհրաժեշտ է հստակեցնել, թե 22-րդ հոդվածի 1-ին մասի որ կետով պետք է ղեկավարվել՝ սույն որոշումն ընդունելու համար:
3. Նախագծի 2-րդ կետի համաձայն նախատեսվում է սույն որոշման 1-ին կետով նախատեսված Ներդրումային ծրագրի իրականացման նպատակով ստեղծել նոր փակ բաժնետիրական ընկերություն (այսուհետ՝ Ընկերություն)՝ «Համաշխարհային առևտրի կենտրոն Երևան» անվանմամբ։
	Նախագծի նախաբանում որպես լիազորող նորմ հղում է կատարած Հայաստանի Հանրապետության Սահմանադրության 146-րդ հոդվածի 4-րդ մասին և «Պետական գույքի կառավարման մասին» օրենքի 22-րդ հոդվածի 1-ին մասին, ուստի Նախագծի 2-րդ կետով նախատեսված դրույթի բովանդակությունը դուրս է լիազորող նորմի կարգավորման առարկայի շրջանակից: Սույն դիտողությունը բխում է «Նորմատիվ իրավական ակտերի մասին» օրենքի 9-րդ հոդվածի 1-ին մասի պահանջից, որի համաձայն՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից: 
4. Նախագծի 3-րդ կետի 2-րդ ենթակետի համաձայն՝ «Կառավարությունը և «Հայփոստ» փակ բաժնետիրական ընկերությունը  Գույքի իրենց պատկանող մասը գնահատված շուկայական արժեքով Հայաստանի Հանրապետության օրենսդրությամբ սահմանված կարգով ներդրում են Ընկերության կանոնադրական կապիտալում, իսկ Ներդրողը Գույքի շուկայական գնահատված ________________ միլիարդ ՀՀ դրամ արժեքի չափով ներդրում է ֆինանսական միջոցներ Ընկերության կանոնադրական կապիտալում:»։
Հարկ ենք համարում նշել, որ Նախագծով անհրաժեշտ է հստակեցնել կատարվող ներդրումի չափը՝ նկատի ունենալով ՀՀ Սահմանադրությամբ նախատեսված որոշակիության սկզբունքի պահանջները։ Միևնույն ժամանակ գտնում ենք, որ սույն նախագիծը անհրաժեշտ է համաձայնեցնել նաև ՀՀ ֆինանսների նախարարության հետ, նկատի ունենալով այն հանգամանքը, որ Նախագծի 8-րդ կետի 4-րդ ենթակետի համաձայն նախատեսվում է «Սահմանել, որ սույն որոշմամբ նախատեսված համապատասխան պայմանագրերի նոտարական ձևակերպման և Գույքի պետական գրանցման ծախսերն իրականացվելու են պետական բյուջեի հաշվին և այն ներառվելու է որպես ներդրում Ընկերության կանոնադրական կապիտալում։», մինչդեռ Նախագծին կից ներկայացված հիմնավորման համաձայն՝ «Նախագծի ընդունման կապակցությամբ պետական բյուջեում երկարաժամկետում նախատեսվում է եկամուտների ավելացում՝ հաշվի առնելով իրականացվելիք ներդրումների տնտեսական ազդեցությունը, իսկ տեղական ինքնակառավարման մարմնի բյուջեում ակնկալվում է սեփականության եկամուտների ավելացում:»։ 
5. Նախագծի 3-րդ կետի 6-րդ ենթակետի համաձայն՝ Ծրագրի մեկնարկը համարվում է 2024 թվականի հունվարի 1-ը: Ինչպես Նախագծում, այնպես էլ Նախագծին կից ներկայացված հիմնավորման մեջ չկա հստակ տվյալ այն մասին, թե երբ է նախատեսվում ծրագրի ավարտը։ Նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի պահանջները, այն է՝ «Նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը:»՝	 անհրաժեշտ է նախատեսել Նախագծով նախատեսված ծրագրի իրականացման ժամկետի ավարտ։ 
6. Նախագծի 3-րդ կետի 8-րդ ենթակետի համաձայն՝ «Ծրագիրը ամբողջությամբ իրականացվելուց (այն է Համալիրի կառուցումը) հետո Կառավարությունը իրեն պատկանող բաժնետոմսերը (մնացած 20%) կարող է օտարել հրապարակային առաջարկի միջոցով, իսկ Ներդրողն իր լավագույն ջանքերը կգործադրի, որպեսզի այդ հրապարակային թողարկումը կայանա։»։
Այս առումով նախ և առաջ  հարկ ենք համարում նշել, որ եթե խոսքը գնում է արժեթղթերի հրապարակային առաջարկի մասին, ապա վերոնշյալ դրույթը վերաձևակերպման կարիք ունի՝ հստակեցնելով առաջարկի բնույթը։ Միևնույն ժամանակ պարզ չէ, թե ինչ պետք է հասկանալ «Ներդրողի կողմից լավագույն ջանքերի գործադրում» ասելով, և թե ինչ գործողությունների կատարում է վերջինս ենթադրում։
	7. Նախագծի 3-րդ կետի 9-րդ ենթակետը շարադասության առումով խմբագրման կարիք ունի։
8. Նախագծի 8-րդ կետի համաձայն՝ «Հայաստանի Հանրապետության էկոնոմիկայի նախարարին՝ (…) սույն որոշումն ուժի մեջ մտնելուց հետո վեցամսյա ժամկետում Ընկերության հետ համատեղ նախապատրաստել անհրաժեշտ փաստաթղթերը՝ Գույքի, Սարյան և Պարոնյան փողոցների միջև՝ Սարյան 22 հասցեում գտնվող փոստատանը հարակից, մինչև 12,000 քմ մակերեսով հողամասը պետության կարիքների համար բացառիկ` գերակա հանրային շահ ճանաչելու մասին  Հայաստանի Հանրապետության կառավարության որոշման նախագիծ և ներկայացնել Հայաստանի Հանրապետության վարչապետի աշխատակազմ։»։ 
Հարկ ենք համարում նշել, որ անհրաժեշտ է հստակ և որոշակի նշել հողամասի այն տարածքը, որը նախատեսվում է ճանաչել գերակա հանրային շահ: Միևնույն ժամանակ նկատի ունենալով Նախագծի 3-րդ կետի 1-ին ենթակետի կարգավորումները, համաձայն որի՝ «Ծրագիրը իրականացվելու է քաղաք Երևան, Կենտրոն Մ. Սարյան փողոց 22 հասցեում գտնվող շենքում (այսուհետ՝ Գույք), որից 6331.61 քառ. մետր մակերեսը պատկանում է Հայաստանի Հանրապետությանը, իսկ 6332.72 քառ. մետր մակերեսը՝ «Հայփոստ» փակ բաժնետիրական ընկերությանը» , պարզ չէ՝ որ տարածքն է ճանաչվելու գերակա հանրային շահ:
9. Նախագծի 8-րդ կետի 4-րդ ենթակետից հետո «5)» թիվը անհրաժեշտ է փոխարինել «9.» թվով։ 
10. Ինչ վերաբերում է Նախագծին կից ներկայացված Հավելված 2-ին (այսուհետ՝ Հավելված), նախ և առաջ հարկ ենք համարում անդրադառնալ հետևյալին. Հավելվածի 2-րդ կետի համաձայն՝ «Ներդրումային Ծրագիրը իրականցվելու է նոր ստեղծվող Ընկերության միջոցով, որի հիմնադիրներն են հանդիսանալու Հայաստանի Հանրապետության կառավարություն 25% բաժնետոմսերով, Հայփոստ ՓԲԸ-ն 25% բաժնետոմսերով և Ներդրողը 50% բաժնետոմսերով:»: Միևնույն ժամանակ՝ Հավելվածի 13-րդ կետի համաձայն՝ «Ընկերության ստեղծման պահին, Ներդրողի և Հայաստանի Հանրապետության կառավարության և Հայփոստ ՓԲԸ (միասին և առանձին-առանձին) ձայների քվեարկության ընթացքում Ներդրողը ունի 51 տոկոս ձայներին հավասար քվեարկելու իրավունք։ Այնուհանդերձ, ըստ բաժնեմասերի պատկանելիության կառուցվածքի։»: 
Այս առումով հարկ ենք համարում նշել, որ անհրաժեշտ է վերանայել Ներդրողի ձայների իրավունքի չափը, նկատի ունենալով այն հանգամանքը, որ պարզ չէ, թե 50% բաժնետոմսի պարագայում Ներդրողին ինչպես է տրվում 51 տոկոս ձայներին հավասար իրավունք: 
11. Հավելվածի 3-րդ կետում անհրաժեշտ է հստակեցնել, թե որ իրավական ակտով նախատեսված «հետաձգված վճարումով առուվաճառքի կանոնների» մասին է խոսքը։
12. Հավելվածի 7-րդ կետը շարադասության առումով խմբագրման կարիք ունի։ 
13. Հավելվածի 8-րդ կետի 1-ին մասը անհրաժեշտ է շարադրել գլխի տեսքով՝ պահպանելով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջները, ըստ որի՝ «Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:»։
Միևնույն ժամանակ՝ 8-րդ կետում անհրաժեշտ է շտկել համարակալումը՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, ըստ որի՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»։
Սույն դիտողությունը վերաբերում է Հավելվածի նույնանման դրույթներին։
14. Հավելվածի 8-րդ կետի 3-րդ ենթակետի համաձայն՝ «Հիմք ընդունելով Ծրագրում ներկայացված հիմնավորումները Գույքին հարակից մինչև 12,000 քմ մակերեսով հողամասը պետության կարիքների համար բացառիկ` գերակա հանրային շահ ճանաչելու մասին  Ընկերության կողմից ներկայացված դիմումի համաձայն Ընկերության գրանցման պահից սկսած վեցամսյա ժամկետում կնախաձեռնի Հայաստանի Հանրապետության կառավարության համապատասխան որոշումը։»։
Այս առումով հարկ ենք համարում նշել, որ պարզ չէ, թե ով պետք է նախաձեռնի ՀՀ կառավարության համապատասխան որոշումը, միևնույն ժամանակ պարզ չէ, թե ինչ որոշման մասին է խոսքը։ Նկատի ունենալով վերոգրյալը՝ անհրաժեշտ է վերախմբագրել 8-րդ կետի 3-րդ ենթակետը։ 
15. Հավելվածի 9-րդ կետում և ողջ Հավելվածում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:
16. Հավելվածի 10-րդ կետի վերջին և նախավերջին պարբերությունները՝ «Գնման առաջարկ ներկայացնելու ժամկետը» և «Գնման իրավունքի իրականացումը», չեն համապատասխանում 10-րդ կետի վերնագրին համապատասխան՝ 10-րդ կետի բովանդակությանը, այն է՝ «Բաժնետիրոջ ելքն Ընկերությունից»։  Նկատի ունենալով վերոնշյալը անհրաժեշտ է վերախմբագրել 10-րդ կետը՝ միաժամանակ վերնագրերը շարադրելով գլխի կամ բաժինների տեսքով՝ մեծատառերով։ 
17. Հավելվածի 13-րդ կետի համաձայն՝ «Բոլոր որոշումները ընդունվում են մեծամասնությամբ, բացառությամբ այն որոշումների, որոնք կնկարագրվեն Բաժնետերերի պայմանագրում և կապահովեն Հայաստանի Հանրապետության կառավարության, որպես բաժնետիրոջ արդյունավետ իրավունքների պաշտպանությունը։ Հայաստանի Հանրապետության կառավարությունը պետք է իրավունք ունենա արգելել Համալիրի օտարումը։ Ընկերության կողմից, տվյալ հարցի շուրջ քվեարկության դեպքում Հայաստանի Հանրապետության կառավարության կողմից բացասական քվեարկությունը հիմք է, որպեսզի օտարումը արգելվի։ Հայաստանի Հանրապետության կառավարությունը նաև վետոյի իրավունք պետք է ունենա այն գործարքների մասով, որոնք գերազանցում են Ընկերության կապիտալի 10 տոկոսը և որոնք հաստատված չեն Ներդրումային Ծրագրով կամ Ընկերության տարեկան բյուջեյով։»։
Գտնում ենք, որ անհրաժեշտ է հստակ հիմքեր նախատեսել, որոնց հիման վրա ՀՀ կառավարությունը պետք է իրավունք ունենա արգելել Համալիրի օտարումը։ 
Միևնույն ժամանակ պարզ չէ, թե ինչ վետոյի իրավունքի մասին է խոսքը, ինչ իրավական հիմք ունի նման կարգավորման նախատեսումը՝ նկատի ունենալով, որ վետոն պետական իրավունքի մեջ, մեկ պետական մարմնի կողմից մի այլ պետական մարմնի որոշման նկատմամբ դրվող վերջնական կամ պայմանական արգելքն է: 
Բացի այդ գտնում ենք նաև, որ «պետք է ունենա» ձևակերպումը որոշակի չէ, քանի որ Հավելվածով հաստատվող պայմանագրի հիմնական պայմանները ենթադրվում է, որ պետք է կրեն իմպերատիվ բնույթ:
18. Միևնույն ժամանակ հարկ ենք համարում նշել, որ Նախագծում, կից ներկայացված Հավելված 1-ում և Հավելված 2-ում առկա են մի շարք ուղղագրական սխալներ և շարադասության առումով անհամապատասխանություններ, որոնք խմբագրման կարիք ունեն։ 
	Ընդունվել է





Ընդունվել է











Ընդունվել է,
 Կատարվել է համապատասխան փոփոխություն







Չի ընդունվել
Նախագծի կից հիմնավորման մեջ ներկայացվել են ներդրումների վերաբերյալ ամբողջական տեղեկատվություն, այդ թվում՝ ներդրումների ծավալը։
Միաժաման նշենք, որ Նախագիծը Ֆինանսների նախարարությանը ներկայացվել է կարծիքի, որը ներառվել է ամփոփոթերթում։






Ընդունվել է,
 Կատարվել է համապատասխան փոփոխություն







Ընդունվել է
 Կատարվել է համապատասխան փոփոխություն





Ընդունվել է



Ընդունվել է մասամբ
Հարկ է նշել, որ Նախագծի 8-րդ կետով հստակ  ներկակացված է հողամասի այն տարածքը։
Միաժամանակ, քանի որ նախագծի ընունումից հետո ԷՆ կողմից նախատեսված է սույն տարածքի գերակա հանրային շահի վերաբերյալ նախագծի ներկայացում, ուստի տարածքի այլ մանրամասները կներռավեն այնտեղ։
Նախագծի 3-րդ կետի 1-ին ենթակետը խմբագրվել է
























Ընդունվել է











Ընդունվել է մասամբ 


































Ընդունվել է մասամբ
Այն հիմքերը, որոնց հիման վրա ՀՀ կառավարությունը պետք է իրավունք ունենա արգելել Համալիրի օտարումը կսահմանվեն կնքվելիք պայմանագրով։





Ընդունվել է








	10. Բարձր տեխնոլոգիական արդյունաբերության նախարարություն
	26-05-2023

	
	01/11.2/5146-2023

	1. Նախագծի 3-րդ կետի՝ 
1) 1-ին ենթակետում «շենք» բառը փոխարինել «Շենքը և հողամասը» բառերով, ինչպես նաև պետք է նկատի ունենալ, որ գույքում «Հայփոստ» ՓԲԸ-ի (այսուհետ նաև՝ Ընկերություն) և ՀՀ-ի մասնաբաժինները տարբեր են: Մասնավորապես, նշված «6332,72 քմ մակերեսը» վերաբերում է հողամասին, իսկ «Հայփոստ» ՓԲԸ-ին սեփականության իրավունքով  պատկանող 9639.12 քմ մակերեսով վարչական շենքի մասին որևէ տվյալ առկա չէ: 
2) 2-րդ ենթակետն անհրաժեշտ է խմբագրել՝ հաշվի առնելով այն, որ  «Հայփոստ»  ՓԲԸ-ի և ՀՀ-ի բաժնետոմսերի քանակն ու արժեքները չեն կարող նույնը լինել, ինչպես նշված է Հավելված 2-ով հաստատվող «Պայմանագրի հիմնական պայմաններ» փաստաթղթում: «Հայփոստ» ՓԲԸ և ՀՀ կառավարությանը պատկանող 50 տոկոս բաժնեմասում «Հայփոստ» ՓԲԸ-ի և ՀՀ կառավարության մասնաբաժինները կտարբերվեն, քանի որ գույքերի (շենքի և հողատարածքի) արժեքներն ու մակերեսները տարբեր են: 
Ինչ վերաբերում է գույքի շուկայական գնահատված արժեքի չափին, ապա «Բաժնետիրական ընկերությունների մասին» ՀՀ օրենքի 59-րդ հոդվածի 2-րդ մասի համաձայն՝ գույքի շուկայական արժեքը սահմանվում է Խորհրդի որոշմամբ, բացառությամբ`
 	ա) Ընկերության բնականոն գործունեության հետ կապված այն դեպքերի, երբ գործարքը կնքվում է Ընկերության ծախսերի և եկամուտների նախահաշվի շրջանակներում.
 բ) օրենքով սահմանված դեպքերի, երբ շուկայական արժեքը որոշվում է դատարանի,  այլ մարմնի կամ անձի կողմից:
Հաշվի առնելով վերը նշվածը, ինչպես նաև այն հանգամանքը, որ Խորհրդի կողմից ք․ Երևան, Սարյան 22 հասցեում գտնվող Ընկերությանը սեփականության իրավունքով պատկանող անշարժ գույքի շուկայական արժեքի չափը սահմանվել է 2022թ․ ապրիլ ամսին, ուստի գույքի շուկայական արժեքի չափի վերաբերյալ տեղեկատվությունը հնարավոր կլինի տրամադրել Խորհրդի կողմից ներկայիս դրությամբ գույքի շուկայական արժեքի չափը որոշելուց հետո: Հարկ է նշել, որ ներկայումս գույքի շուկայական արժեքի որոշման ուղղությամբ աշխատանքներ են իրականացվում, արդյունքները հնարավոր կլինի տրամադրել մեկ ամիս հետո:
3) 5-րդ ենթակետն անհրաժեշտ է խմբագրել՝ հաշվի առնելով, որ «Հայփոստ» ՓԲԸ-ին և ՀՀ կառավարությանը պատկանող 50 տոկոս բաժնեմասում «Հայփոստ» ՓԲԸ-ի և ՀՀ կառավարության մասնաբաժինները չեն կարող 25-ական տոկոս լինել, քանի որ գույքերի արժեքներն ու մակերեսները տարբեր են:
2. Փոստային կապի ունիվերսալ ծառայությունների մատուցումն ապահովելու նպատակով առաջարկվում է Նախագծում ներառել՝ նոր կառուցվող շենքում «Հայփոստ» ՓԲԸ-ի թիվ 0002 փոստային բաժանմունքի տեղակայման համար        100-150 քմ տարածք հատկացնելու վերաբերյալ դրույթ: 
3. Նախագծում անդրադարձ կատարված չէ «Հայփոստ» ՓԲԸ գլխամասային գրասենյակին նոր՝ ժամանակավոր տարածք հատկացնելու հարցին: Նպատակահարմար կլինի քննարկել «Հայփոստ» ՓԲԸ նոր գլխամասային գրասենյակ և փոստի փոխանակման նոր կենտրոն կառուցելու հարցը, որը կարող է տեղակայվել մեկ համալիրում:
4. Նախագծի Հավելված 2-ի՝
1) 2-րդ կետ՝ Սարյան 22-ում գտնվող գույքում (շենք և հողամասը) «Հայփոստ» ՓԲԸ-ի և ՀՀ կառավարության բաժինները հավասար չեն: Եթե նոր ստեղծվող ընկերությունում ներդրումները «Հայփոստ» ՓԲԸ-ն և ՀՀ կառավարությունը կատարելու են Սարյան 22-ում ունեցած գույքի գնահատված շուկայական արժեքին համապատասխան (իսկ  Նախագծով այդպես է սահմանվում), ապա «Հայփոստ» ՓԲԸ-ի կանոնադրական կապիտալի 50 տոկոս բաժնեմասում ՀՀ կառավարության ու «Հայփոստ» ՓԲԸ-ի բաժնետոմսերի քանակն ու գումարային արժեքը կտարբերվեն և չեն կարող 25-ական տոկոս լինել (շենքում և հողամասում «Հայփոստ» ՓԲԸ-ի մասնաբաժինն ավելի շատ է, քան պետությանը): 
Միաժամանակ, «Հայփոստ» ՓԲԸ-ից բաժնետոմսերի ձեռք բերման գնի որոշման պայմանները սահմանված չեն: Գնման օպցիոնի մասին պայմանը 10-րդ կետի 3-րդ պարբերությամբ սահմանված է միայն ՀՀ կառավարության բաժնետոմսերի ձեռքբերման համար գնման պայման (ներդրման գին գումարած միջնաժամկետ արժեկտրոնային պարտատոմսերի տարեկան եկամտաբերություն): Անհրաժեշտ է «Հայփոստ» ՓԲԸ-ի բաժնետոմսերի ձեռքբերման համար ևս հստակ պայմաններ սահմանել: Մասնավորապես, վաճառքի պահին բաժնետոմսերի շուկայական արժեքի և ներդրումային գին գումարած արժեկտրոնային պարտատոմսերի տարեկան եկամտաբերության առավելագույն արժեքը:   
2) 4-րդ կետ՝ հրապարակային առաջարկի միջոցով արժեթղթերը վաճառելու համար անհրաժեշտ են «Արժեթղթերի շուկայի մասին» ՀՀ օրենքով սահմանված Ընկերության որոշակի գործընթացների իրականացում (ազդագրի հրապարակում և այլ): 
3) 10-րդ կետի՝ 
ա) 2-րդ պարբերությունը հակասում է 3-րդ կետով սահմանված ներդրողի պարտավորությանը, որում 5 տարվա ընթացքում «Հայփոստ» ՓԲԸ-ի բաժնետոմսերի ձեռք բերման պայմանից բացառություն սահմանված չէ:
բ) Հաշվի առնելով, որ «Հայփոստ» ՓԲԸ բաժնետոմսերի ձեռք բերման պայմանները սահմանված չեն, անհրաժեշտ է 10-րդ կետը լրացնել նոր պարբերությունով՝ սահմանելով «Հայփոստ» ՓԲԸ բաժնետոմսերի ձեռք բերման պայմանները:
5) 11-րդ կետ Ա) ենթակետ՝ այս կետը հակասում է 3-րդ կետին, որտեղ առանց վերապահման սահմանվում է ներդրողի պարտավորությունը 5 տարվա ընթացքում բաժնետոմսերի ձեռք բերման առնչությամբ: 3-րդ կետում այդ պարտավորության իրականացման բացառություն սահմանված չէ: 
6) 12-րդ կետ՝ եթե ներդրողը 3-րդ կետով պարտավորվում է 5 տարվա ընթացքում ձեռք բերել «Հայփոստ» ՓԲԸ պատկանող բաժնետոմսերը և առկա չեն այդ պայմանից բացառություններ, ապա այս կետով սահմանված պայմանները հակասում են 3-րդ կետի պայմաններին: Եթե պայմանագրի կնքման պահին «Հայփոստ» ՓԲԸ-ն պետք է համաձայնվի իրեն պատկանող բաժնետոմսերը վաճառել նախապես որոշված գնորդին՝ ներդրողին, և առկա չեն պայմաններ այդ գործարքի (գործարքների) չիրականացման մասին, ապա «Հայփոստ» ՓԲԸ-ի՝ իր բաժնետոմսերն այլ անձի վաճառելու մասին պայմանը չի կարող իրականացվել: 
7) 13-րդ կետի՝
ա) 1-ին պարբերությունում նշված «Ներդրողը ունի 51 տոկոս ձայներին հավասար քվեարկելու իրավունք» պայմանը, ինչպես նաև ժողովներում քվեարկության մասին մի շարք այլ պայմաններ կարող են սահմանվել բաժնետերերի միջև կնքվող առանձին պայմանագրով: Հարկ է նշել նաև, որ այս պայմանն անորոշություն է ստեղծում և հետագայում ընկերության ընդհանուր ղեկավարման (ժողովներում քվեարկելու) խնդիրներ կարող է առաջացնել:
բ) 1-ին պարբերությունում «բաժնեմաս» բառը փոխարինել «բաժնետոմս» բառով.
գ) 2-րդ պարբերության «Հայաստանի Հանրապետության կառավարությունը պետք է իրավունք ունենա արգելել Համալիրի օտարումը Ընկերության կողմից, տվյալ հարցի շուրջ քվեարկության դեպքում Հայաստանի Հանրապետության կառավարության կողմից բացասական քվեարկությունը հիմք է, որպեսզի օտարումը արգելվի։» դրույթի վերաբերյալ պետք է նկատի ունենալ, որ «Բաժնետիրական ընկերությունների մասին» օրենքի համաձայն ընկերության բաժնետերը ընկերության գույքի (ակտիվների) օտարման հարցերով որոշումներին կարող է մասնակցել միայն ժողովներում քվեարկության միջոցով, երբ ժողովի օրակարգում հարց է դրված խոշոր գործարքի կամ շահագրգռվածության առկայությամբ գործարքի մասին: Եթե Ընկերության ակտիվներն աճեն այնքան, որ շենքը պակաս լինի ակտիվների հաշվեկշռային արժեքի 50 տոկոսից, ապա գործարքի կնքման համար ժողովի որոշում անհրաժեշտ չի լինի, հետևաբար ՀՀ կառավարությունը, որպես բաժնետեր, չի կարող մասնակցել նման որոշման կայացմանը: Այս հարցի լուծման համար այլ իրավական գործընթաց է անհրաժեշտ (օրինակ՝ ժողովներում քվեարկության մասին բաժնետերերի միջև կնքվող պայմանագիր): 
դ) 2-րդ պարբերության 3-րդ նախադասությունում նշված վետոյի իրավունքի վերաբերյալ պայմանը ևս կարող է սահմանվել բաժնետերերի միջև կնքվող պայմանագրով, որի համար նախագծով ներկայացված պայմանագիրը կարող է հանդիսանալ նախնական պայմանագիր:
	Ընդունվել է





Ըյնդունվել է














Ընդունվել է










Ընդունվել է


Ընդունվել է մասամբ
Կարծում ենք, որ սույն հարցը նախագծում ներառելը նպատակահարմար չէ, այն կարող է քննարկվել պայմանագրային պարտավորությունները սահմանելիս

Ընդունվել է մասամբ
Կարծում ենք, որ սույն հարցը նախագծում ներառելը նպատակահարմար չէ, այն կարող է քննարկվել պայմանագրային պարտավորությունները սահմանելիս













Ընդունվել է








Ընդունվել է




Ընդունվել է



Ընդունվել է



Ընդունվել է 




Ընդունվել է







Ընդունվել է











Ընդունվել է




Ընդունվել է
Կետը խմբագրվել է




Ընդունվել է մասամբ 
Պայմանից բացառությունները կսահմանվեն կնքվելիք պայմանագրում

	11․ Վարչապետի աշխատակազմի իրավաբանական վարչություն
	11.07.2023 թ.

	
	02/16.9/23741-2023

	 Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է հավանության արժանացնել որոշման նախագծով նախատեսված ներդրումային ծրագիրը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան:
	Ընդունվել է։

	12․ Վարչապետի աշխատակազմի իրավաբանական վարչություն
	11.08.2023 թ.

	
	

	 1.	Նախագծի նախաբանը անհրաժեշտ է լրամշակել նշելով նախագծի ընդունման համար հիմք հանդիսացող նորմերը:
2.	Նախագծում սահմանել միայն ծրագրի իրականացման համար էական համարվող պայմաններ, նկատի ունենալով նաև՝ ՀՀ կառավարության լիազորությունների շրջանակը,  յուրաքանչուր պայմանի իրավաչափությունը:





3.	Ընկերության հիմնադրման հետ կապված դրույթները անհրաժեշտ է համադրել «Բաժնետիրական ընկերությունների մասին» ՀՀ օրենքի կարգավորումների հետ՝ նախագծում  առկա հակասությունները վերացնելու համար:
	Ընդունվել է։
Լիազորող նորմն ավելացվել է
Ընդունվել է մասամբ
Նախագծից և Հավելված 2-ից հանվել են մի շարք դրույթներ, որոնք հետագայում կարող են հակասել օրենքով սահմանված ՀՀ կառավարության լիազորություններին։ 
Միաժամանակ, կարծում ենք հիմանկան պայմանների անհրաժեշտությունից և ծավալից ելնելով նպատակահարմար է այն  սահմանել առանձին հավելվածի տեսքով




Ընդունվել է


	13․ Պետական գույքի կառավարման կոմիտեի
	10.08.2023 թ.

	
	

	1.	Նախագծի 2. կետում «Պետական գույքի կառավարման կոմիտեին» բառերը փոխարինել «Հայաստանի Հանրապետության էկոնոմիկայի նախարարությանը» բառերով։
2.	 Նախագծի 5. կետի 1) և 3) ենթակետերը հանել։
3.	 Նախագծի 8. կետում, որպես 1) ենթակետ ավելացնել նոր ենթակետ հետևյալ բովանդակությամբ՝ «սույն որոշման ուժի մեջ մտնելուց հետո մեկամսյա ժամկետում «Հայփոստ» ՓԲԸ-ի և ներդնողի հետ համատեղ ապահովել սույն որոշման 2-րդ կետով նշված Ընկերության ստեղծման նպատակով հիմնադիր ժողովի կայացումը»՝ համապատասխանաբար փոխելով 8. կետի ենթակետերի համարակալումը։
	Ընդունվել է


Ընդունվել է


Ընդունվել է


	14․ Ֆինանսների նախարարություն
	05.09.2023 թ.

	
	

	1.	Անհրաժեշտ է սահմանել ՀՀ կառավարության բաժնեմասնակցության քաղաքականությունը/նպատակները: Մասնավորապես՝ սկզբում Կառավարության (19.82%) և «Հայփոստ» ՓԲԸ-ի (30.18%) բաժնեմասերը կազմելու են գումարային 50%․ սա նշանակում է, որ Կառավարությունը, ընկերության կառավարման տեսանկյունից, փաստացի ունենալու է որոշիչ ձայնի իրավունք: Այնուհետև, Հայփոստի մասնաբաժինը օտարվելու է, որի արդյունքում մասնավոր գործընկերը ստանալու է բացարձակ գերակշիռ դեր: Այս տեսանկյունից առաջարկում ենք իրականացնել հաշվարկ առ այն, թե ինչու ենք պահպանում 20%-ը՝ ակնկալվող ֆինանսական արդյունքի տեսանկյունից: Ո՞րն է կառավարման տեսանկյունից մինորիտար լինելու շարժառիթը (որոնք են բաժնեմասնակցության հարաբերակցության սահմանման հիմնավորումները)։ Արդյո՞ք ավելի նպատակահարմար չէր լինի պահպանել ողջ բաժնեմասերը կամ դրանք օտարել ամբողջությամբ։ 
2.	Համաձայն Նախագծի 4-րդ կետի 3-րդ ենթակետի՝ որոշումն ուժի մեջ մտնելուց հետո երկամսյա ժամկետում Ծրագրի իրականացման նպատակով Ընկերության հետ համատեղ պետք է մշակել և ՀՀ օրենսդրությամբ սահմանված ընթացակարգով նախաձեռնել  ք.Երևան, Սարյան և ք.Երևան, Պարոնյան փողոցների միջև (Սարյան 22 հասցեում գտնվող գույքին հարակից)` մինչև 12 000 քմ մակերեսով հողամասը պետության կարիքների համար բացառիկ` գերակա հանրային շահ ճանաչելու գործընթաց: Առաջարկում ենք  բացահայտել, թե որն է լինելու տարածքի դերը ծրագրի շրջանակներում և թե արդյո՞ք առանց այդ տարածքի ծրագիրը իրականացնել հնարավոր է, թե ոչ, ավելին, առաջարկում ենք բացահայտել, թե եկամտաբերության ո՞ր մասն է պայմանավորված այդ տարածքի տրամադրմամբ և օգտագործմամբ: Հաշվի առնելով այն հանգամանքը, որ նման որոշման ընդունումը մրցակցության բացակայության պայմաններում հղի է Կառավարության համար հեղինակային ռիսկերով՝ առաջարկում ենք նման որոշման ընդունման պարագայում ավելացնել ռիսկ պրեմիա և բարձացնել Կառավարության դերը: Այլապես, անհրաժեշտ է բացահայտել ենթակառուցվածքի հանրային օգուտի բնույթը։ 
3.	Նախագծի Հավելվածի 2-րդ մասի 4-րդ կետում նշվում է, որ Կողմերը պետք է նախատեսեն նաև դեպքերի այն  շրջանակը, որը կարող է հիմք հանդիսանալ Ծրագրի կատարման ժամկետները հետաձգելու և/կամ դրանում  նշված ծավալների փոփոխման հարցով Ներդրողի կողմից առաջարկ ներկայացնելու համար: Առաջարկում ենք ներդրողի տեսանկյունից պայմանագրային պահանջների լավարկող պայմաններից բացի պայմանագրում սահմանել նաև ներդրումային նախագծի կասեցման պայմանների և դրանց հետևանքների շրջանակը։ 
4.	Նախագծի Հավելվածի 2-րդ մասի 3-րդ կետում նշվում է, որ Հայաստանի Հանրապետությունը և «Հայփոստ» ՓԲԸ-ն պետք է երաշխավորեն, որ վերջիններիս կողմից ներդրվող անշարժ  գույքը հնարավոր կլինի օգտագործել Ծրագրի իրականացման նպատակով և այդ մասով առկա չեն սահմանափակումներ։ Վերջինիս մասով առաջարկում ենք պետության և մասնավորի պարտավորություններին վերաբերող կետերը սահմանել պայմանագրում՝ հնարավորին մանրամասն և հստակ նկարագրելով խախտման դեպքերի և երաշխիքների շրջանակը։ 
5.	Ընդհանուր առմամբ առաջարկում ենք տեղափոխել պայմանագիր և հստակեցնել Նախագծի Հավելվածի 2-րդ մասի 3-րդ և 4-րդ կետերով ներկայացված ընդհանուր ձևակերպումները՝ հաշվի առնելով, որ նմանատիպ ձևակերպումներ առկա են այլ խնդրահարույց պայմանագրերում։ 
6.	Հաշվի առնելով այն փաստը, որ նոր Նախագծին կից բացակայում են ներդրումային ծրագիրը և ֆինանսական հաշվարկները՝ անհրաժեշտ է հստակեցնել, թե արդյոք վերջիններս համապատասխանեցվել են նախագծի նոր տարբերակին։ Պետք է խմբագրել:
7.	Համաձայն նախագծի՝ Ընկերության կանոնադրական կապիտալում հասարակ (սովորական) բաժնետոմսերը  բաժնետերերի միջև բաշխվում են հետևյալ համամասնությամբ՝ Հայաստանի Հանրապետություն՝ 19.82 % , «Հայփոստ» ՓԲԸ՝ 30.18 %, Ներդրող՝ 50 %, մինչդեռ ըստ ներկայացված տվյալների  մասնաբաժինները մոտարկվում են հետևյալ համամասնությամբ՝ Հայաստանի Հանրապետություն՝ 19% , «Հայփոստ» ՓԲԸ՝ 31%, Ներդրող՝ 50 %: Առաջարկում ենք հստակեցնել հաշվարկները կամ ներկայացնել առաջարկվող մոտեցման հիմքը: Պետք է խմբագրել 
8.	Հավելվածի 6-րդ կետով նշվում է, որ Ծրագրի ֆինանսական ցուցանիշները հուսալի են և ունակ են ծրագրի ողջ ընթացքում սպասարկել վարկային միջոցները, ինչպես նաև ապահովել սեփական կապիտալի առավել բավարար վերադարձելիության մակարդակ։ Հայտնում որ նման հայտարարությունը ծրագրի կառավարման տեսանկյունից որևէ օգուտ չունի: Առաջարկում ենք բացահայտել հայտարարության ներառման նպատակը: Եթե ենթադրենք, որ վերջինս նպատակ է հետապնդում հանրությանը և մասնագիտական համայնքին ներկայացնելու ծրագրի «վստահելի» լինելը, ապա առնվազն անհրաժեշտ է բացահայտել հայտարարության հիմք հանդիսացած հաշվարկները, ցուցանիշները և ենթադրությունները և վերջիններս արտացոլել հիմնավորման մեջ: Միաժամանակ, առաջարկում ենք անկախ ամեն ինչից ներկայացնել, թե արդյոք առաջին փաթեթի ներկայացումից հետո առնցքային ցուցանիշների/հաշվարկի/ենթադրությունների որևէ փոփոխություն տեղի է ունեցել, թե ոչ: Սա կհստակեցվի կնքվելիք պայմանագրով:
9.	Հավելվածի 7-րդ կետով նշվում է, որ շնորհիվ տարածքի տեղակայման, որակի և բաղադրիչների իրար փոխլրացնող կազմի՝ ծրագրի երկարաժամկետ իրագործելիությունը և մրցակցային առավելությունները երաշխավորված են։ Վերջինիս կապակցությամբ անհաժեշտ է մեկնաբանել, թե ինչ մրցակցային առավելությունների մասին է խոսքը, ինչպես նաև հավելվածին կից ներկայացնել թարմացված ներդրումային Ծրագիրը: Առաջարկում ենք հստակեցնել, թե ում կողմից է երկարաժամկետ իրագործելիությունը և մրցակցային առավելությունները երաշխավորված․ եթե պետությունն է երաշխավորը, ապա դա կարող է ընկալվել որպես պետության անուղղակի երաշխիք, եթե ներդրողն է՝ արդյո՞ք վերջինս համաձայն ձևակերպման երաշխիք է ներակայացնելու, որ վստահ է ռիսկի բացակայության մեջ։ Սա կհստակեցվի կնքվելիք պայմանագրով:
	Ընդունվել է գիտություն












        Ընդունվել է ի գիտություն






Ընդունվել է ի գիտություն:




Ընդունվել է ի գիտություն




Ընդունվել է ի գիտություն









Ընդունվել է ի գիտություն




Ընդունվել է ի գիտություն


Ընդունվել է, 
հիմնավորման մեջ ներառվել է սույն առաջարկի պազաբանումը 



Ընդունվել է,
 հիմնավորման մեջ ներառվել է սույն առաջարկի պազաբանումը




Ընդունվել է ի գիտություն










Ընդունվել է ի գիտություն











